
PENGHAR3AAN 

Kami ingin menggambil kesempatan ini untuk merangkamkan 

ucapan ribuan terima kasih kepada mereka-mereka yang 

terlibat dalam membantu kami menjalankan penyelidikan ini. 

Pertama sekali ribuan terima kasih kepada Encik Asli 

bin Kassim kerana sudi menjadi penasihat kami disamping 

nasihat dan idea yang beliau berikan untuk kami menjayakan 

penyelidikan ini. 

Juga tidak ketinggalan ucapan terima kasih yang tidak 

terhingga kepada kakitangan pihak unit 

Advanced Manufactu1·eing• Technology Cent1·e SIRIH, khasnya 

kepada Encik Azman dan Encik Azhar yang sudi memberikan 

maklumat yang kami perlukan dalam menjalankan penyelidikan 

ini. Begitu juga setiap masa yang anda semua luangkan untuk 

bersama-sama kami amat kami hargai. 

Tidak ketinggalan juga kepada rakan-rakan sepelajar 

diatas sokongan dan bantuan anda sekelian dalam membantu 

kami menjayakan penyelidikan ini. Segala kritikan dan 

teguran anda sekelian akan kami jadikan dorongan untuk terus 

berjaya dimasa depan. Ucapan terima kasih ini juga khas 

untuk saudara Zulkifli dan saudara Harun kerana telah 

meminjamkan kenderaan untuk membantu kami dalam mendapatkan 

maklumat bagi penyelidikan ini. 

1. 0 PENDiJHULlJAN

Mengikut data terbaru, sektor perindustrian telah mengalami 

pertambahan pelaburan sebanyak 47.4% dalam tahun 199L Namun 

begitu kadar pertumbuhan ini adalah lebih sederhana berbanding 

dengan 78.3% yang dicatatkan pada tahun 1990. 

Mengikut kajian yang telah dijalankan oleh Persekutuan 

Pekilang - Pekilang Malaysia (FMM), lebih kurang 80% daripada 

syarikat-syarikat perindustrian yang dikajiselidik akan 

melaksanakan kegiatan pembesaran dan permodenan dalam tahun 1991. 

Kebanyakkan industri dijangka dapat mencatatkan pertambahan dalam 

perbelanjaan modal walaupun pada tahap yang berbeza-beza. 

Satu kajian yang dijalankan oleh Gabungan Industri 

Elektronik Malaysia-Amerika telah mendapati bahawa sebanyak 15% 

daripada syarikat-syarikat elektronik utama di Malaysia bercadang 

untuk membelanjakan sejumlah RM 2.1 ribu juta bagi membesarkan 

keupayaan keluaran syarikat. 

Bagi tempoh tujuh bulan pertama tahun 1991, Lembaga Kemajuan 

Perindustrian Malaysia (MIDA) telah memberi kelulusan sebanyak 517 

projek untuk sektor perkilangan dengan pelaburan sebanyak RM 21.2 

ribu juta atau pertambahan sebanyak 10.8% berbanding dengan tempoh 

yang sama pada tahun 1990. 

